
Didaktkaria: Lurdes Isart

Bidaia merkeago 
ateratzeko aholkuak

Nola egin dezakegu, adibidez 
hegaldietan, bidaia merkeago 
ateratzeko? Sekuentzia honetan 
horretaz ere arituko gara. 
Ariketa hauek egingo dituzu.

- Talde txikian, hitz egin garesti edo merke atera zitzaizun bidaiari buruz.

- Erreportajea entzun ondoren, galderen erantzun zuzenak aukeratu.

- Aholkuak emateko egiturak. Adibideetatik abiatu eta esaldiak amaitu.

- Joan nahiko zenukeen toki garesti bat pentsatu eta taldekoei dirua aurrezteko aholkuak eskatu eta eman.

Hura bai bidaia garestaa
Sekuentzian sartu aurretik, izan dituzun azken oporrei buruz hitz egingo duzu. Horretarako, binaka 
erantzun galdera hauei eta ondoren, komentatu taldean.

1. Gogoratzen duzu garesti atera zitzaizun bidaia hura? Kontatu nora joan zinen, eta zergatik garestitu zen 
hainbeste.

- Hegaldia - Kotxea alokatzea - Zirkuito garestia  - Egonaldi-gastuak - Garraioa....

2. Orain gogoratu azkenean nahiko merke atera zitzaizun bidaia hura. Dirua zertan aurreztu zenuen?

Hegaldietan aurrezteko klabeak
Hegaldiaren prezioan aurrezten jakitea garrantzitsua da bidaia merkeago ateratzeko. Horretaz hitz 
egiten duen erreportajea entzungo duzu. Baina, lehendabizi erantzun galdera honi, eta apuntatu 
erantzuna.

1. Erreportajean, bidaiatzeko interes 
handiena sortzen duten bi hiriburu 
aipatuko dira. Zein dira zure ustez?

□   Paris eta New York

□   Amsterdam eta Bangok

□   New York eta Tokio

□   Erroma eta Londres

Orain entzun erreportaje osoa eta aukeratu beheko galderen erantzun zuzena. Ondoren, 
birpasatu lehen eman duzun erantzuna, eta alderatu erreportajean esan denarekin.

Hegaldi bat merkeago lortzeko, zenbat 
denbora lehenago erosi behar da?

□ Hirurogeita hamar egun lehenago.

□ Hogeita hamar bat egun lehenago.

□ Gutxienez, hilabete bat lehenago.

New Yorkerako bidaia merkeago atera 
daiteke. Zer esan du honi buruz Lore 
Trebiñok?

□ Hegaldia 17 aste lehenago erosten baldin 
badugu % 5eko deskontua lor dezakegu.

□ Hegaldia 7 bat aste lehenago erosiz gero, % 
5etik gorako deskontua lor dezakegu.

□ Hegaldia hiru hilabete lehenago erreserbatuz 
gero, % 39ko deskontua lor dezakegu.

Zein hegalditan lor dezakegu % 13ko 
deskontua?

□ Madriletik Tokiora joateko.
□ Bilbotik New Yorkera joateko.
□ Madriletik New Yorkera joateko.
Jendeak normalean hegaldiak une 
aproposean hartzen al ditu? Zer dio 
Lorek?

□ Bidaia trans ozeanikoetan % 48k 3 edo 4  
hilabete lehenago hartzen dituzte.
□ Gehienek ez. Beraien webguneko 
erabiltzaileen % 28k bakarrik.
□ Beraien webguneko erabiltzaileen % 38k 
bakarrik.

Zenbait aholku 
nahi dituzu?

Oporrak merkeago ateratzeko modu asko daude. 
Irakurri hori lortzeko zer aholku ematen diren 
beheko testuan, eta erreparatu laukiko egitura eta 
adibideei. Ondoren, egitura horietako bat erabiliz, 
amaitu esaldiak nahi duzun aholkua emanez, eta 
taldean komentatu eman dituzuen erantzunak.

NOLA BIDAIATU MERKEAGO
Gaur egun, konexio gehiago daude, eta baita 
kostu txikiko konpainiak ere. Horren ondorioz, asko handitu 
da garraiobide azkar horren erabilera. Hegaldietan aurreztu 
nahi baduzu, hau hartu behar duzu kontuan:

Txartela erosteko, data guztiak ez dira berdinak. Hegazkin-
txartela hiru aste lehenago erosten baduzu, hegaldi 
nazionalak % 25 merkeagoak izango dira. Bidaia luze bat 
egin nahi baduzu, askoz lehenago erostea komeni da: 
gutxienez bi hilabete lehenago erosten baduzu txartela, asko 
aurreztuko duzu.

Bidaiatzeko, egun guztiak ez dira berdinak. Ahal baduzu, astearte edo asteazkenean bidaiatzea merkeagoa da. 
Joan-etorri bat egin nahi baduzu eta astelehenean goizean goiz itzultzea ez bazaizu axola, aurreztu egin dezakezu.

Bidaiatu gauez. Bidaiaren prezioa baxuagoa da, eta ostatu-gau bat gutxiago egin beharko duzu. Gainera, 
hegazkina bigarren mailako aireportu batean lurreratzen bada edo geldialdia egiten badu, txartela merkeagoa izango 
da.

Ahal izanez gero, ez bidaiatu goi-denboraldian. Hau da, uztail eta abuztuan, baina ezta abendu eta apirilean ere.

Low costeko konpainia batekin bidaiatzen baduzu, erabili eskuzko ekipajea. Maletak fakturatuz gero, txartela 
garestitu egingo da. Helmuga aukeratu eta, ondoren, bilatu hegaldi merkeak eta eman izena webguneen 
eskaintzetan, helmuga aukeratzeko. Hauetan begiratzea gomendatzen dizugu: kayak, lastminute eta skyscanner.

Autoz bidaiatu nahi izanez gero, igual komeni zaizu ibilgailuak partekatzeko webguneetan begiratzea: hala 
nola, blablacar, carpooling, roadsharing eta amovens.

Eta Europan zehar bidaiatu nahi baduzu, nazioarteko autobus-lineak erabil ditzakezu, edo trena, eta horretarako, 
aukerarik onena Interrail da.

Beste aholku batzuk

Lehenago esan dugunez, planifikatu. Behin tokia aukeratutakoan, kontsultatu, esate baterako, zer egunetan den 
doakoa museoetan sartzea, eta aprobetxatu.

Autobus turistikoak garestiak izaten dira. Kontsultatu ea ibilbide berdina edo antzekoa duen hiri-linearik 
badagoen. 

Egokia izan daiteke hutsean ontziratutako janaria eramatea. Baliagarria izan daiteke aireportu batean luzaro 
itxaron behar baduzu edo oso berandu iristen bazara hotelera lehen gauean. Behin helmugan zaudela, ez egin uko 
supermerkatuetan erosteari.

Zauden leku batetik bestera mugitu nahi izanez gero, hiri-garraioa da aukerarik onena. Erosi bidaia-bonuak edo 
bisita-txartelak.

Kontsultatu bisitatzen dituzun lekuen webguneak. Hiri batetik bestera bidaiatu nahi baduzu, aukerarik onena 
autoa partekatzea da. Aukeratu zure bidaiaren helmuga hango bizitza-mailaren arabera. Forbes aldizkariak urtero 
argitaratzen du helmugarik merkeenen zerrenda. Hauek dira aldizkari horren azken gomendioak: India, Tunisia, 
Moldavia, Errumania, Lituania, Mazedonia, Kolonbia, Thailandia…

1. Hegazkin-txartela merkeago ateratzea nahi baduzu,

2. Toki horretara autoz bidaiatu nahi baduzu

Aholkuak emateko modu batzuk:

- Diru asko aurreztu dezakezu, hegaldiak 
denbora bat aurretik erreserbatzen baldin 
badituzu

 - Lo-tokian diru asko gastatu nahi ez baduzu, 
komeni zaizu pentsio merke batera joatea.

- Low Costeko konpainia batekin bidaiatu nahi 
izanez gero, hobe duzu eskuzko ekipajea erabili. 

3. Europan zehar bidaiatu nahi baduzu, baina garraioan 
gutxi gastatuta,

4. Janarietan aurreztu nahi baduzu

Nola egingo dugu oporrak merkeago ateratzeko?

Aurtengo oporretan atzerriko hiriburu garesti batera joatea pentsatu duzue. Binaka, erabaki nora 
joango zareten eta non aurreztu nahi duzuen (hegaldian, janarietan, garraioan...). Ondoren, adierazi 
taldekoei nora joatea erabaki duzuen, eta eskatu opor horiek merkeago ateratzeko aholkuak.

Aholku-adibide batzuk:
● Autobus turistikoen ordez, lineako autobusak edo trena erabili. 
● Aukeratu egun jakin batzuk hegaldiak begiratzeko eta erreserba 

egiteko.
● Gune turistikoetatik kanpoko jatetxe eta tabernetan bazkaldu/ afaldu.
● Erabili bertako garraio publikoa edo autoa partekatu.

Elkarrizketa-adibidea:

- Ba, guk aurtengo oporretan Tokiora joatea pentsatu dugu. Baina, hegaldiak oso garestiak dira eta ez daukagu diru askorik. 
Zer aholkatzen diguzue?

- Ba, bidaia hori merkeago ateratzea nahi baduzue, komeni zaizue hegaldia gutxienez 3 hilabete lehenago erreserbatzea. Ah, 
eta ostatu hartzean diru pixka bat aurreztu nahi baduzue, hobe duzue pentsio batera joan.

- Eta zuek nora joatea pentsatu duzue?
- Ba, gu aurten Vienara joatea pentsatu dugu, baina bertako egonaldia eta bizimodua oso garestiak dira. Dirua aurrezteko zer 
aholkatzen diguzue?
- Ba, jan eta edanetan merkeago ateratzea nahi izanez gero, komeni zaizue....

Entzun dituzuen aholkuen arabera, erabaki eta adierazi taldekoei ea pentsatu duzuen toki horretara 
joango zareten ala beste bikote batek erabakitako toki batera, aholku hobeak eman dizkietelako.

1. Hegazkin-txartela merkeago ateratzea nahi baduzu,   (igual komeni zaizu bertako turismo-bulegora joatea eta 
deskontu-txartelei buruzko informazioa jasotzea.) 

2. Toki horretara autoz bidaiatu nahi baduzu,   (igual komeni zaizu autoa partekatzeko webguneetan begiratzea) 

3. Europan zehar bidaiatu nahi baduzu, baina garraioan gutxi gastatuta,   (trena erabil dezakezu, eta horretarako 
aukerarik onena interrail erabiltzea da.)  

4. Janarietan aurreztu nahi baduzu,   (komeni zaizu hutsean ontziratutako janaria eramatea.) 

Zenbait aholku nahi dituzu?

Hegaldi bat merkeago lortzeko, zenbat 
denbora lehenago erosi behar da?

□ Hirurogeita hamar egun lehenago.

New Yorkerako bidaia merkeago atera 
daiteke. Zer esan du honi buruz Lore 
Trebiñok?

□ Hegaldia 17 aste lehenago erosten baldin 
badugu % 5eko deskontua lor dezakegu.

Zein hegalditan lor dezakegu % 13ko 
deskontua?

□ Madriletik Tokiora joateko.
Jendeak normalean hegaldiak une 
aproposean hartzen al ditu? Zer dio 
Lorek?
□ Gehienek ez. Beraien webguneko 
erabiltzaileen % 28k bakarrik.

Hegaldietan aurrezteko klabeak

Erantzunak

ESATARIA 1. Ai, bukatu dira Aste Santuko eta Pazko Asteko opor-egun hauek. 
Eta ezagutuko duzuen hurrengo tokiari buruz amesten, ez?, amets egiten ja. 
Olaia, zu ere egoera horretan zaude? Beno, zuri oporrak pasa zitzaizkizun, 
baina, bai ez?

OLAIA.- Bai. Bai. Bai, Ainara. Baina, bidaia antolatzerakoan beti kezka bat 
sortzen zait. Ez dakit zuri ere gertatzen zaizun: noiz erosi hegaldia?

ESATARIA 1. Noiz erosi, bai.

OLAIA.- Ba al dago une aproposik erosteko edo dirua aurrezten al da hegaldia 
garaiz erosiz gero? Air first estady 2018 ikerketaren arabera, eta 2017. urtean 
egin ziren 917 milioi hegaldi aztertu ostean, hegaldi merkeen, merkeena 
topatzeko momentu onena iragarri dute. Beraiek diote gure bidaia egin baino 70 
egun lehenago erosi behar dela. Datu hauek hobeto ezagutzeko hegaldien 
salmentan aritzen den Skyscanner webguneko bozeramalearekin hitz egingo 
dugu.

ESATARIA 1. Lore Trebiño, egun on.

LORE TREBIÑO. Kaixo, egun on.

ESATARIA 1. Bueno. Dirurik aurrezten da hegaldia garaiz hartuz gero? Bai, 
ezta? Hori da gure inpresioa, ez?

LORE TREBIÑO. Bai. hala da. Hala da.

OLAIA.- Lortu daiteke, beraz, denboraren arabera billete merkeago bat lortzea.

LORE TREBIÑO. Hori da. Beti denbora gehiagorekin erreserbatzen baditugu 
hegaldiak dirua aurrezteko aukera izango dugu. Baina bidaia, leku, leku, 
bakoitzak denbora apropos bat dauka bidaia erosteko. Guk web-orrialdean 
daukagun erreminta deitzen da “El mejor momento para reservar vuelos”, 
erdaraz ez?

ESATARIA 1. Bai.

LORE TREBIÑO. Eta orduan egin duguna da, gu, gure bidaiarien artean interes 
gehien duten 10 lekuen rankinga atera eta hola, nahi baduzu hitz egin dezakegu 
zeintzuk diren destino interesgarrienak bidaiariendako eta zeintzuk diren 
momentu onenak leku bakoitzera joateko.

OLAIA.- Nueva York-era joan nahi duenak, New York city…

LORE TREBIÑO. Nueva York-era joateko, gure datuen arabera, 17 aste 
lehenago bidaia erosita % 5a, 5eko aurrezpena izan dezake...

ESATARIA 1. Ondo.

LORE TREBIÑO. …erosleak.

OLAIA.- Beti ere esango dugu kalkulu hau Loiutik aterata izango litzatekeela.

LORE TREBIÑO. Bai.

OLAIA.- Ze hori da azken batean…

LORE TREBIÑO. Hori da.

ESATARIA 2. …Euskal Herrian gehien erabiltzen dugun aireportua.

ESATARIA 1. Oso modan dagoen beste hiria da Tokio.

LORE TREBIÑO. Hala da.

ESATARIA 1. Eta hara joatea ere nahiko garestia da.

LORE TREBIÑO. Bai.

ESATARIA 1. Noiz hartu beharko genuke hegaldia hola pixka bat 
merkatzeko?

LORE TREBIÑO. Ba 18 aste lehenago esaten dabe (dute) 
Madrildik.

ESATARIA 1. 18 aste lehenago.

LORE TREBIÑO.- Bai. 18 aste lehenago. Eta batez besteko 
aurrerapena izango zen % 13a.

ESATARIA 1. Prezioa gutxi gora-behera?

LORE TREBIÑO. - 686 euro, media urtekoa, eta 603.

OLAIA.- Ba aitzakiarik ja ez dugu, baina jendeak erosten al du 
hegaldia momentu onenean?

LORE TREBIÑO.- Ez. Ez. Ez. Orokorrean beti azken momenturako 
lagatzen du. 2017an gure erabiltzaileei egindako ikerketa batek, 
baten ondorioz atera ditugun datuen arabera, % 28ak bakarrik 
erosten ditu hegaldiak momentu onenean. Bai.

ESATARIA 1. Laurden bat pasatxo.

LORE TREBIÑO. - Hori da. Eta gero, hori, luzera erdiko bidaietan 
eta bidaia trans ozeanikoetan be (ere) konportamendu (jokaera) 
desberdinak daude gure bidaiarien artean. Adibidez, bidaia trans 
ozeanikoetan jendeak badaki denbora gehiagorekin begiratu behar 
dela. Orduan % 39ak 3 edo 4 hilabete lehenago erosten ditu 
hegaldiko billeteak eta % 17ak 5 hil (hilabete) baino lehenago, 
baino gehiago falta direnean hasten da, hasten da bidaiak 
begiratzen. 

